
24

2023/4 (47)
AZƏRBAYCAN OFTALMOLOGİYA JURNALI

ORİJİNAL MƏQALƏLƏR

UOT: 617.713-007.64-089
Səfərova A.N.

KERATOKONUSLU PASİYENTLƏRDƏ HİBRİD LİNZALARIN TƏTBİQİ

Akad. Zərifə Əliyeva adına Milli Oftalmologiya Mərkəzi, Bakı şəh., AZ1114, Cavadxan küç. 32/15

XÜLASƏ

Məqsəd – keratokonuslu pasiyentlərin korreksiya
sında hibrid linzaların tətbiqi.

Material və metodlar
Tədqiqata akad. Zərifə Əliyeva adına Milli 

Oftalmologiya Mərkəzinin Eksimer lazer şöbəsinə 1 il 
ərzində müraciət edən 13cü mərhələdə keratokonus 
diaqnozu qoyulmuş 36 göz daxil edilmişdir. Onlardan 
20i qadın, 8i – kişi olmuşdur. Pasiyentlərin yaş həddi 
1850 arasında dəyişmişdir (orta yaş həddi 20±5).

Müayinə üçün obyektiv və subyektiv müayinə 
metodları – biomikroskopiya, refraktometriya, 
tonometriya, keratotopqrafiya, Şirmer sınağı, 
görmə itiliyinin korreksiyasız və kontakt linzalarla 
korreksiyası ilə təyini tətbiq edilmişdir.

Pasiyentlərə hibrid kontakt linzaların istifadəsi 
ilə (SynergyEyes, Ultrahealth, ABŞ) görmənin 
korreksiyası aparılmışdır.

Nəticə
Müşahidələrin nəticələrinə görə pasiyentlərdə 

keratometrik göstəricilər, sferik və silindrik 
parametrlər qiymətləndirilmişdir. Linza istifadəsi 

zamanı keratometrik dəyərlər azaldığından sferik 
və slindrik parametrlər əhəmiyyətli dərəcədə 
dəyişmişdir.

Müayinə olunan 36 gözdən 15 gözdə – 1,0; 
11 gözdə – 0,7; 7 gözdə – 0,6 görmə itiliyinə nail 
olunmuşdur.

Yekun
Aparılan müşahidələrimizdən göründüyü kimi, 

yumsaq Ultrahealth hibrid linzalarla korreksiya 
nəticəsində buynuz qisa üzərində sferik, hamar optik 
səth yaradıldığı üçün yüksək görmə itiliyi əldə edilir. 
Bu da eynəklərlə müqayisədə pasiyentlərin həyat və 
peşə fəaliyyətinin effettivıliyini artırmağa kömək 
edir. 

Belə ki, Ultrahealth hibrid linzalar, digər 
linzalardan fərqli olaraq, ən qabaqcıl hibrid kontakt 
linza olub, keratokonus xəstəliyindən əziyyət çəkən, 
irrequlyar corneası olan xəstələr üçün ideal seçimdir.

Açar sözlər: keratokonus, hibrid linza

Сафарова A.Н.

ПРИМЕНЕНИЕ ГИБРИДНЫХ ЛИНЗ У ПАЦИЕНТОВ С КЕРАТОКОНУСОМ

РЕЗЮМЕ

Цель – использование гибридных линз при 
коррекции у пациентов с кератоконусом.

Материал и методы
В исследование включено 36 глаз с диагнозом 

кератоконус 13 стадии, обратившихся в эксимер-
лазерное отделение Национального Центра Оф-
тальмологии имени акад. Зарифы Алиевой в те-

чение года. Из них 20 женщин, 8 мужчин. Возраст 
пациентов варьировал от 18 до 50 лет (средний 
возраст 20±5).

Применялись объективные и субъективные 
методы обследования – биомикроскопия, рефрак-
тометрия, тонометрия, кератотопография, опре-
деление остроты зрения без коррекции и c кор-
рекцией контактными линзами.

Пациентам проводилась коррекция зрения 
с использованием гибридных контактных линз 
(SynergyEyes, Ultrahealth, США).

Результат
По результатам наблюдений у пациентов 

оценивались показатели кератометрических, 
сферических и цилиндрических параметров. По 
мере снижения кератометрических показателей 
в процессе использования линз сферические и 
цилиндрические параметры существенно изме-
нились.

В 15 из 36ти обследованных глаз острота зре-
ния достигла до 1,0; на 11 глазах – до 0,7; на 7 
глазах – до 0,6.

Заключение
Наши наблюдения показали, что высокая 

острота зрения достигается за счет создания на 
роговице сферической гладкой оптической по-
верхности в результате коррекции мягкими ги-
бридными линзами Ultrahealth. Это способствует 
повышению качества жизни и профессиональной 
деятельности пациентов по сравнению с очками. 

Таким образом, гибридные линзы Ultrahealth, 
по сравнению с другими линзами, являются наи-
более совершенными гибридными контактными 
линзами и являются идеальным выбором для па-
циентов с кератоконусом и неправильной формой 
роговицы.

Ключевые слова: кератоконус, гибридная линза

Safarova A.N.

USE OF HYBRID LENSES IN PATIENTS WITH KERATOCONUS

SUMMARY

Purpose – to use hybrid lenses for correction in 
patients with keratoconus.

Material and methods
The study included 36 eyes diagnosed with stage 

13 keratoconus who applied to the excimer laser 
department of the National Centre of Ophthalmology 
named after acad. Zarifa Aliyeva for a year. Of these, 
20 are women, 8 are men. The average age of patients 
was 1850 years (average age 20±5).

Objective and subjective examination methods 
were used – biomicroscopy, refractometry, tonometry, 
keratotopography, determination of visual acuity 
without correction and with correction by contact 
lenses.

Patients underwent vision correction using hybrid 
contact lenses (SynergyEyes, Ultrahealth, USA).

Results
Based on the results of observations, keratometric 

parameters, spherical and cylindrical parameters 
were assessed in patients. 

As keratometric parameters decreased during lens 
use, the spherical and cylindrical parameters changed 
significantly.

In 15 of 36 examined eyes visual acuity reached 
1.0; in 11 eyes – up to 0.7; in 7 eyes – up to 0.6.

Conclusion
As can be seen from our observations, high visual 

acuity is achieved due to the creation of a spherical 
smooth optical surface on the cornea as a result of 
correction with Ultrahealth soft hybrid lenses. This 
helps to improve the efficiency of life and professional 
activities of patients compared to glasses.

Thus, Ultrahealth hybrid lenses, compared to other 
lenses, are the most advanced hybrid contact lenses 
and are an ideal choice for patients with keratoconus 
and irregular corneas.

Key words: keratoconus, hybrid lens

Buynuz qişa göz almasının optik sisteminin 
əsas hissəsini təşkil edir. Buynuz qişanın 
biomexanikasında bas verən dəyişikliklər onun 
rigidliyinin, möhkəmliyinin zəifləməsinə, əyrilik 
radiusunun dəyişilməsinə gətirib çıxarır ki, buna 
səbəb olan əsas xəstəlik keratokonusdur. Keratokonus 
– buynuz qişanın qeyriiltihabı, proqressivləsən 
degenerativ xəstəliyidir. Buynuz qişanın incəlməsi 
və önə doğru qabarıb konik şəkil alması ilə özünü 
büruzə verir. Xəstəliyin inkişafı, adətən yeniyetmə 
dövrlərindən başlamaqla proqressivləsir və 35 
yaşına kimi davam edə bilir. Patalogiya çox zaman 
hər iki gözdə özünü büruzə verir. Keratokonusun 
etiologiyası tam öyrənilməsə də, genetik və 
ya etioloji faktorlar, qasınma, ovalanma kimi 
mikrotravmalar xəstəliyin səbəblərindən ola bilər. 
Qlobal keratokonus fondunun verdiyi məlumata 
görə ümumi populyasiya arasında keratokonus riski 
2000də 1dən 430a qədər və Asiya populyasiya 
arasında isə 10000də 25(1:4000) xəstələnmə halı 
kimi qeyd olunmuşdur [1,2].

Prosesin proqressivləşməsinin qarşısını almaq, 
görmə itiliyini artırmaq məqsədilə aparılan müalicə 
metodları müxtəlifdir: eynəklər və ya xüsusi kontakt 
linzalar; stromadaxili buynuz qişa halqalarının 
implantasiyası (İCRS), buynuz qişanın kroslinkinqi 
(CXL) [3]. Xəstəliyin daha gecikmiş mərhələsində 
görməni artırmaq ancaq kerotoplastika əməliyyatının 
tətbiqi ilə mümkün olur.

Keratokonus xəstəliyinin başlanğıcında, sürətlə 
dəyişən eynək nömrələri ilə görmə itiliyi korreksiya 
olunarkən, irəliləyən mərhələlərdə qeyridüzgün 
astiqmatizmin meydana çıxması ilə əlaqədar teztez 
eynək dəyişiminə ehtiyac ola bilər və pasiyentlər 
çox vaxt bu haldan məmnun olmaya bilərlər. Bu 
zaman keratokonus pasiyentləri üçün xüsusi olaraq 
hazırlanmış sərt və ya yumşaq linzaların istifadəsi 
məsləhət görülür [4, 5].

Sərt linzalar (RGPRigid Gas perable) uzun illər 
ərzində istifadə olunurdu. Buynuz qişa səthinə tam 
toxunduğu üçün, çox zaman buynuz qişanın daha 
da zədələməsinə gətirib çıxarırdı. Pasiyentlərdə 
sulanma, işıqdanqorxma, yad cisim hissiyyatı və 
s. kimi şikayətlər olurdu. Artıq bir necə ildir ki, bu 
linzalar istifadə olunmur [6].

Yumşaq hibrid linzalar son 15 ildə ən çox istifadə 
olunan linzalardır. Hibrid linzalar keratokonuslu 
xəstələrin müalicəsində görmə səviyyəsini artırmaq, 
ikigörmə, işıq dağılması və s. kimi şikayətləri 
azaltmaq və ya tam aradan qaldırmaq üçün 
istifadə olunur [7, 8]. Müalicədə istifadə olunan 
linzalar konik şəkil almış buynuz qişa üçün xüsusi 
olaraq hazırlanır. Bu linzaların mərkəzi hissəsi 
sərt, kənarları yumşaq, hiperDk GP yüksək DK 
silikonlu hidrogel kənarlar sayəsində güclü oksigen 
transmissiyasına malikdir, sərt hissə PMMA 
materialdandır, bu zaman buynuz qişanın səthi ilə 
linza arasında boşluq olur və buynuz qisanın səthinə 
təmas etmədiyi üçün xəstələr tərəfindən rahatlıqla 
istifadə olunur (şək.1, 2). Linzaların belə strukturda 
olması gözyaşı mübadiləsini yaxşılaşdırmaqla 
pasiyentlərə gün ərzində linzaları çıxarmamağa 
imkan verir [9, 10]. Həmçinin, bu linzalar UB 
şüadan qoruyucu xüsusiyyətə malikdir ki, bu da 
pasiyentlərin buynuz qişasını günəş şüasından 
qorumaqla, yuxarıda sadaladığımız şikayətləri 
aradan götürür (şək.2).

Tədqiqata akad. Zərifə Əliyeva adına Milli 
Oftalmologiya Mərkəzinin Eksimer lazer şöbəsinə 
1 il ərzində müraciət edən 13cü mərhələdə 
keratokonus diaqnozu qoyulmuş 36 göz daxil 
edilmişdir. Onlardan 20i qadın, 8i kişi olmuşdur. 
Xəstələrin yaş həddi 1850 aralığında olmuşdur 
(orta yaş həddi 20±5).

Məqsəd – keratokonuslu pasiyentlərin 
korreksiyasında hibrid linzaların tətbiqi

Şək.1. Ultrahealth kontakt linza Şək.2. Hibrid linzanın xüsusiyyətləri

Material və metodlar
Müayinə üçün obyektiv və subyektiv müayinə 

metodları istifadə olunmusdur: biomikroskopiya, 
refraktometriya, tonometriya, keratotopqrafiya, 
görmə itiliyinin korreksiyasız və hibrid linzalarla 
korreksiyası.

Pasiyentlərə ABŞ istehsalı olan (SynergyEyes 
firması) Ultrahealth kontakt linzalar istifadə 
olunmuşdur. Pasiyentlərə müayinə üçün diaqnostik 
linzalar seçilmiş, fluoresseinlə rənglənmiş buynuz 
qisada qabarcıqların yaranmasına baxmaq üçün 
mavi qələmli obyektivlə işıqlandırılmış və yarıq 
lampasından istifadə etməklə biomikroskopda 
(Tomey TSL500) baxılmışdır (şək.3). Bütün 
pasiyentlərin buynuz qisası kertotopoqrafiya
WafeLight ALLEGRO Oculayzer (Alcon, 
ABS), Visante OCT (Carl Zeiss, Germany) ilə 
dəyərləndirilmişdir. Belə ki, bütün pasiyentlərə 
linzanın istifadəsindən əvvəl, linza istifadəsindən 6 
ay və 1 il sonra keratotopqrafiya aparılmışdır. 

Korreksiyasız görmə itiliyi (0,02±0,08); orta 
kertometriya (50±58); sferik ekvivalent (4,5D±
21D), silindrik ekvivalent  (5,5D±8,5D) 
intervalında olmuşdur. Görmə itiliyi Huvitz Chart 
Projector CCP3100 (Huvitz Co, LTD, Cənubi 
Koreya) ilə yoxlanmışdır.

Nəticələr və onların müzakirəsi 
Aparılan müşahidələrin nəticələrinə görə 

pasiyentlərdə keratometrik göstəricilər, sferik və 
silindrik parametrlər qiymətləndirilmişdir (cədvəl 1).

Linzanın istifadəsi zamanı, göründüyüz kimi, 
buynuz qişanın irrequlyarlığı requlyarlığa doğru 
dəyişdiyindən, keratometrik dəyərlər azalmış və 
buna uyğun olaraq sferik və silindrik parametrlər 
dəyişmişdir. Pasiyentlər 1 il ərzində müşahidə altında 
olmuşdur. Uzun müddət linza istifadəsinə baxmayaraq, 
topoqrafik və refraktiv göstəricilər sabit qalmışdır.

Müayinə olunan 36 gözdən 15 gözdə – 1,0; 11 gözdə 
– 0,7; 7 gözdə – 0,6 görmə itiliyinə nail olunmuşdur ki, 
bu da eynəklə müqayisədə 2 dəfə artıqdır.

Kliniki hal. PasiyentBabayeva A.L 32 
yaşında görmə zəfliyi, ikigörmə, eynək ilə görmə 
korreksiyasının mümkün olmaması diaqnozu ilə 
müraciət etmişdir. Pasiyentdə görmə itiliyi hər iki 
gözdə 0.01 olmuşdur, eynəklə korreksiya mümkün 
olmamışdır.

Sağ gözrefraktometriya zamanı sfera – 21,0; 
silindir – 1,0; KeratometriyaK1 56.50; K2 – 58.00. 
Biomikroskopda buynuz qişa önə doğru qabarmışdır. 
Sol gözün buynuz qişası tam bulandığı üçün refraktiv 
göstəricilər aşkar olunmadı. KeratometriyaK1 
58.50; K260.00 olmuşdur (şək 4).

Cədvəl 1 
Linzanın tətbiqi ilə keratometrik, sferik və silindrik parametrlər 

Keratakonusun mərhələləri Orta keratometriya, D SPH CYL Görmə itiliyi
Keratokonus I 40±42 0,25D±0,5D 0,5D±0,75D 0,9±1,0
Keratakonus II 41 ± 43 0,5 D ± 2,0D 0,5 D ±  2,0D 0,8± 0,9
Keratakonus III 42±44 1,25D±1,75D 1,5D±2,5D 0,6±0,7

a) b) 
Şək.4. Refraktometriya göstəricisi: 

a) korreksiyadan əvvəl; b) Ultrahealth linzanın 
tətbiqindən sonra

Şək.3. Fluoresseinlə 
rənglənmiş linza ilə 

buynuz qisa

Sağ göz üçün hibrid linza təyin olunmuşdur. 
Korreksiyadan sonra görmə iyiliyi 0.8 olmuşdur. Sol 
göz üçün keratoplastika məsləhət görulmüşdür.

Yekun
Beləliklə, aparılan müşahidələrimizdən göründüyü 

kimi, yumşaq Ultrahealth hibrid linzalarla korreksiya 
nəticəsində kertometrik dəyərlər azalır,buynuz qişa 
üzərində sferik, hamar optik səth yaradıldığı üçün 
yüksək görmə itiliyi əldə edilir. Həmçinin, sərt 
linzalar kimi buynuz qışaya tam təmas etmədiyi üçün 
diskomfort hissi tam aradan götürülür.

Yumşaq Ultrahealth linza ilə korreksiya zamanı 
görmə itiliyinin eynəklə müqayisədə daha çox artması 
səbənindən bu linzanın istifadəsi öz əhəmiyyətini 
saxlamışdır.

Bu da,eynəklər və sərt linzaların istifədəsi ilə 
müqayisədə pasiyentlərin həyat və peşə fəaliyyətinin 
effektivliyini artırmağa kömək edir. 

Belə qənaətə gəlmək olar ki, Ultrahealth hibrid 
linzalar ən qabaqcıl hibrid kontakt linza olub, onun 
tətbiqi keratokonus xəstəliyindən əziyyət çəkən, 
irrequlyar buynuz qişası olan pasiyentlər üçün ideal 
seçimdir.

